
				Bu sayfa istinsah edilmiş
etmek gerekdür kazanuñ avratı boyı uzun bürli hâtunı getürüp sagrak sürdürmek gerek dedi ol arada bürli hâtun kırk kızıyıla oglı uruz bir evde habs idi bu sözleri bürli hatun eşitdi yüregiyile cânına odlar düşdi kırk ince kızuñ içine girdi ögüt verdi eydür 

kankıñuza yapışup sorarlarsa kazan hâtunı senmisin deyü kırk yerden çagırasız benin deyü şökli melikden adam geldi kazan begüñ hatunı kankıñuzdur deyü sordı kırk yerden avaz geldi bilmediler kankısıdır kafir tekvura haber verdiler birine yapışduk kırk bir yerden avaz geldi bilmedük kankısıdur dediler melun eyitdi 

mere varuñ kazanuñ oglı uruzı tutuñ çengele asuñ ag etinden kesüñ kavurma edüñ  kırk kızuñ öñine koñ her kim yedi ol degildür her kim yemedi oldur dedi boyı uzun bürli hâtun bunı eşitdi oglınuñ yanına vardı çagırup ogluna soylar görelüm hânum ne soylar eydür 



begüm ogul gözüm ogul 

dünlügi altun bân evimüñ kabzası ogul 

kaza beñzer kızımuñ gelinümüñ çiçegi ogul 

tokuz ay tar karnumda götürdügüm ogul 

on ay deyince dünyeye getürdügüm ogul 

beşiklere beleyüp ag südümi emzürdügüm ogul 

